
				இப்பக்கம் மெய்ப்பு பார்க்கப்படவில்லை
அரசியல் அதிகாரம் 50

கடல் ஒடா, கால் வல் நெடுந் தேர்; சுடல் ஒடும் நாவாயும் ஒடா, நிலத்து. 496 உறுதியான சக்கரங்களைக் கொண்ட பெரிய தேர் கடலில் ஒட இயலாது. கடலில் செல்லும் கப்பலும் தரையில் ஒட முடியாது (எவ்வளவு வலிமை இருந்தாலும், இடத்துக்கு ஏற்றபடிதான் இயங்கும்).

அஞ்சாமை அல்லால், துணை வேண்டா-எஞ்சாமை எண்ணி இடத்தான் செயின். 497 தகுந்த இடத்தை அறிந்து, குறைவு இல்லாமல், செய்ய வேண்டியதைச் செய்தால், பயப்படாத மன உறுதியைத் தவிர, வேறு துணை வேண்டியது இல்லை.

சிறு படையான் செல் இடம் சேரின், உறு படையான் ஊக்கம் அழிந்து விடும். 498 சிறு படையைக் கொண்டவன் ஆனாலும், தகுந்த இடத்தை அறிந்து செயல்பட்டால், பெரிய படையைக் கொண்டவன் வெல்ல நினைக்கும் முயற்சி பலிக்காது. சிறை நலனும் சீறும் இலர் எனினும், மாந்தர் உறை நிலத்தொடு ஒட்டல் அரிது. 499 பகைவர் தக்க பாதுகாப்பும், வலிமையும் இல்லாதவர் ஆனாலும், அவர் இருக்கும் இடம் தேடிச் சென்று அங்கே அவரை வெல்ல முடியாது.

கால் ஆழ் களரின் நரி அடும், கண் அஞ்சா வேல் ஆள் முகத்த களிறு. 500 வேல் ஏந்திய வீரரைத் தன் கொம்புகளால் குத்தித் தூக்கிக்கொண்டு வரும் அஞ்சாத பெரிய யானை, கால் அழுந்தும் சேற்று நிலத்தில் சிக்கியபோது சிறு நரி அதைக் கொன்று விடும். (வலிமை மிகுந்தவர் ஆனாலும், தகாத இடத்துக்குச் சென்றால் அழிவு ஏற்படும்).

